
GOUVÈNÈ CUOMO ANONSE PLIS PASE 132,000 POZISYON DISPONIB SOU 

SITWÈB JOBS EXPRESS 
 
Gouvènè Andrew M. Cuomo jodia te anonse ke plis pase 132,000 travay disponib, yon 
nouvo rekò elve, kounye a liste sou sitwèb Jobs Express Eta New York.  
 
“Biznis yo bezwen travayè ki kalifye e ki gen konpetans pou konble nouvo djòb yo ki te 
kreye toupatou nan eta e Jobs Express te yon resous ekstraòdinè pou konekte 
anplwayè sa yo avèk potansyèl travayè,” te deklare Gouvènè Cuomo. “Mwen 
ankouraje tout biznis yo kap anboche pou afiche travay yo nan sistèm lan e mwen 
ankouraje tout moun kap chèche travay pou kòmanse rechèch yo avèk Jobs Express.” 
 
Nan septanm 2015, travay sektè prive New York te konte 7,821,700 djòb e pousantaj 
chomaj la te desann a 5.1 pousan. Kreyasyon travay enpòtan sou lidèchip Gouvènè 
Cuomo te kondwi a yon bezwen elaji pou travayè kalifye ak anplwayè yo, plis pase 
toutan, itilize Jobs Express pou ede ranpli plas vid sa yo. 
 
Jobs Express klase plizyè milye travay pa rejyon ak okipasyon, e pèmèt itilizatè yo 
chèche travay ki baze sou kòd postal ak distans vwayaj. Genyen tou yon sitwèb yonsèl 
arè ki bay enfòmasyon ak resous pou Jobs Express. 
 
Anba wap jwenn kantite travay ki disponib sou Jobs Express, divize pa rejyon: 

 

Rejyon Pozisyon 

Kapital 11,000 

Rejyon Sant NY 7,400 

Finger Lakes 10,800 

Hudson 15,500 

Long Island 16,200 

Mohawk Valley 3,100 

Vil New York 50,200 

North Country 3,500 

Southern Tier 4,700 

Rejyon Lwès NY 9,800 

Total 132,200 

 
Komisyonè Travay pa Entèrim Eta New York Roberta L. Reardon te deklare, “Kòm 
ekonomi New York ap kontinye grandi, bezwen biznis yo pou yon mendèv ki pare ap 
sèlman ogmante. Depatman Travay ak Jobs Express ka ede reponn a bezwen nan bay 
yon koneksyon ant biznis ak moun kap chèche travay yo. Mwen fè eko Gouvènè 
Cuomo nan ankouraje anplwayè ansanm avèk moun kap chèche travay pou yo itilize 
sèvis gratis sa.”  
 
Biznis yo nan New York te itilize Jobs Express avèk siksè pou ede jwenn kandida 
kalifye pou pozisyon ki disponib yo. 
 
Daigle Cleaning Systems, Clifton Park, NY – “Jobs Express Depatman Travay la se 
yon gwo resous pou biznis yo. Anplwaye Depatman Travay la te, e lap kontinye itil anpil 
nan refere kandida ke konpetans yo matche a bezwen nou. Nou te kontan anpil avèk 
eksperyans nou an.” 
 
Elite Plumbing and Heating Contractors, Inc., Walden, NY – “Nap chèche pou yon 
ajans ki te kapab ede nou jwenn nouvo anplwaye e nou kontan anpil pou n aprann ke 
Depatman Travay la te ofri kalite sèvis sa gratis. Antanke yon ti biznis, itilizasyon biwo 
DOL yo pou aktivite rekritman nou yo te ekstraòdinè! Nap anboche kèk moun ki gen 
anpil talan nan kad aktivite sa yo e nap rete tann pou nou anboche ankò. Nou ta 
definitivman rekòmande sèvis DOL yo a nenpòt biznis.” 
 
Gwoup Konsèy Jesyon New York, Catskill, NY – “Jobs Express se yon bèl resous 
pou biznis yo. Nou ka afiche lis travay avèk fasilite, epi konsève afich la pou pwochen 
itilizasyon. Depi yo fin afiche yon pozisyon, rezime yo kòmanse rive nan demen. Sitwèb 
la ofri tou yon fonksyon pou chèche rezime ki itil anpil. Pèsonèl la itil anpli nan refere 
kandida kalifye yo e yo kenbe nou enfòme sou finansman sibvansyon ki disponib pou 
sibvansyon nouvo anboche yo. Nou te kontan anpil avèk eksperyans nou an e nou te 
anboche twa anplwaye nan pwosesis sa.” 
 
Jobs Express se youn nan sèvis gratis ki disponib pou moun kap chèche travay ak 
bzinis yo atravè Depatman Travay Eta New York. Nan Sant Karyè Depatman Travay la 
nan eta, moun kap chèche travay yo ka resevwa èd en-a-en avèk rechèch travay yo. 
Pou jwenn plis enfòmasyon, tanpri vizite www.labor.ny.gov/career-center-locator.  
 
Biznisyo ki enterese nan afiche djòb yo dwe vizite: www.labor.ny.gov/hire. 

